ԿԱՅԱՑԱՎ ԼՈՌԻ ԲԵՐԴ ՀԱՄԱՅՆՔԻ՝ 2025 ԹՎԱԿԱՆԻՆ ՆԵՐԿԱՅԱՑՎՈՂ ՍՈՒԲՎԵՆՑԻՈՆ  ԾՐԱԳՐԵՐԻ ՎԵՐԱԲԵՐՅԱԼ ՀՐԱՎԻՐՎԱԾ ՀԱՆՐԱՅԻՆ ԼՍՈՒՄԸ

   Այսօր Լոռի Բերդի համայնքապետարանում տեղի ունեցավ հանրային լսում, որը վարեց համայնքի ղեկավար Արայիկ Ներսիսյանը՝ համայնքապետարանի պատասխանատու աշխատակիցների մասնակցությամբ: Ա. Ներսիսյանը ներկայացրեց ՀՀ պետական բյուջեից նպատակային հատկացումներ՝ սուբվենցիաներ ստանալու նպատակով Լոռի Բերդ համայնքի կողմից նախատեսվող ծրագրերը, դրանք էին.
1. ՀՀ Լոռու մարզի Լոռի Բերդ համայնքի բնակավայրերի գիշերային լուսավորության ցանցի ընդլայնում և ԼԵԴ լուսատուներով փոխարինում:
2.  ՀՀ Լոռու մարզի Լոռի Բերդ համայնքի բնակավայրերի ներհամայնքային ճանապարհների կանոնավոր տուֆ քարով սալարկում։
Հանրային լսումը կազմակերպվել էր առաջիկայում կայանալիք ավագանու նիստին ընդառաջ, և նպատակ ուներ քննարկման առնել բնակիչների կարծիքներն ու առաջարկները, ինչպես նաև տեղեկացնել վերջիններին՝ համայնքում իրականացվելիք ընթացիկ ծրագրերի մասին:

 Հանրային լսման ընթացքում Ա. Ներսիսյանը  մանրամասն ներկայացրեց 2025 թվականի համար նախատեսվող սուբվենցիոն ծրագրերը, և  հորդորեց համայնքի բնակիչնեին՝ հնչեցնել  կարծիքներ և առաջարկություններ։

Հանրային լսման ընթացքում ներկայացվեցին մանրամասներ՝ ՀՀ տարածքային կառավարման և ենթակառուցվածքների նախարարության և Ջի-Այ-Զեթ (GIZ) կազմակերպության կողմից իրականացվող ֆոտոովոլտային կայաններ տեղադրելու ծրագրի մանրամասները։ Ըստ ծրագրի՝  նախատեսվում է կայաններ տեղադրել Ուռուտ և  Սվերդլով բնակավայրերի մանկապարտեզների շենքերի տանիքներին: Ծրագրի իրականացման նպատակով նախատեսվում է համայնքի ներդրում՝ ծրագրի ընդհանուր արժեքի 25%-ի չափով:
